
Putrajaya: Jabatan Bomba
dan Penyelamat Malaysia
(JBPM) mendapati kira-ki-
ra 60 peratus kes keba-
karan rumah di negara ini
berpunca daripada masa-
lah berkaitan elektrik.

Ketua Pengarahnya Da-
tuk Seri Nor Hisham Mo-
hammad berkata, punca
utama kebakaran memba-
bitkan pendawaian elek-
trik tidak selamat, pengu-
bahsuaian elektrik tanpa
mengikut piawaian, serta
penggunaan peralatan
elektrik secara berlebihan
dalam kediaman.

“Ramai yang ambil mu-
dah soal keselamatan elek-
trik di rumah. Pendawaian
lama, suis kerap ‘t r i p’,
penggunaan alat elektrik
berkuasa tinggi seperti pe-
nyaman udara, pemanas

air dan chest freezer s er i n g
menyebabkan lebihan be-
ban elektrik,” katanya.

Beliau berkata, kesilapan
lazim seperti menyam-
bung terus fius yang rosak
atau mengubah suai sis-
tem keselamatan elektrik
boleh mengakibatkan ke-
bakaran besar, terutama
apabila sistem gagal me-
mutuskan bekalan elektrik
ketika berlaku litar pintas
atau suhu berlebihan.

Justeru, katanya, pemilik
rumah dinasihatkan agar
menjalankan pemeriksaan
pendawaian elektrik setiap
10 hingga 15 tahun oleh

juruelektrik bertauliah ba-
gi mengesan sekiranya ter-
dapat kebocoran elektrik,
terutamanya bagi rumah
yang sudah berusia atau
baru siap dibina.

“Kemudian jangan ambil
mudah berkaitan kerosa-
kan awal elektrik. Ada so-
ket di rumah yang selalu
trip, lepas trip, trip lagi,
tapi kita selalu biarkan.
Panggillah orang yang ta-
hu tentang pendawaian
elektrik untuk kenal pasti
masalah itu,” katanya.

Selain kegagalan elek-
trik, Nor Hisham berkata,
aktiviti memasak turut

menjadi antara penyum-
bang utama kebakaran di
rumah, khususnya apabi-
la penghuni meninggal-
kan dapur tanpa penga-
wasan atau berlaku kebo-
coran gas.

Beliau berkata, kerugi-
an harta benda akibat ke-
bakaran pada 2023 diang-
garkan berjumlah RM1.6
bilion, berkurangan ber-
banding RM2.66 bilion
pada tahun sebelumnya,
meskipun jumlah kebaka-
ran struktur meningkat.

“Faktor seperti keceka-
pan respons pasukan
bomba, serta kesedaran

penghuni yang bertindak
awal dengan alat pema-
dam api berjaya mengu-
rangkan kerugian akibat
kebakaran di rumah,” ka -
tanya.

Katanya, semua bangu-
nan dan rumah disyorkan
untuk memiliki seku-
rang-kurangnya satu unit
alat pemadam api bagi
membolehkan tindakan
awal diambil sekiranya
berlaku kebakaran.

“Secara asasnya kita ber-
pegang pada prinsip ‘men -
cegah lebih baik daripada
m er aw a t ’ dan kalau kita li-
hat kepada kajian Kerang-
ka Sendai, ia menyatakan
setiap ringgit yang kita la-
bur untuk kerja-kerja pen-
cegahan, kesannya ialah
memberi nilai pulangan
RM8.

“Maksudnya kalau kita
labur RM1 dijangkakan
berlaku pengurangan ke-
pada RM8 dari segi keru-
gian ditanggung kalau ber-
laku bencana,” katanya.

